
DEKLARASYON GOUVÈNÈ ANDREW M. CUOMO SOU DISKOU 2013 PREZIDAN OBAMA SOU SITIYASYON 

PEYI A 

 

“Prezidan Obama te mete devan yon pwogram enteresan ak jeneral nan Diskou li sou Eta Inyon an pou ane 

2013 la, k ap kontinye rebati ekonomi nasyon nou ak ranfòse klas mwayèn nan.  
 

Vizyon Prezidan Obama te prezante aswè a se yon vizyon nou adopte isit la nan New York. Prezidan an te 

prezante yon pwogram pou yon pi bon fiti Lamerik, kote n ap travay ansanm pou pote anpil djòb peyi 

etranje retounen isit, fòme jèn moun nou yo pou yo gen ladrès yo bezwen pou gen siksè nan mache travay 

la, epitou asire moun k ap travay lontan ak di pandan anpil èdtan kapab sipòte fanmi yo. Prezidan an, nan 

premye jou fonksyon li t ap chèche fè refòm nan sistèm edikasyon nou pou bay avantaj pou elèv nou yo, 

epi vizyon li te mete devan aswè a ap kontinye efò sa a lè li mande pou tout timoun nou yo jwenn aksè nan 

edikasyon pre-matènèl ki gen kalite siperyè. Mwen bat bravo pou pwopozisyon pou ogmante salè federal 

minimòm nan, yon desizyon ki montre salè pa èdtan kounye a pa ase pou sipòte yon moun k ap travay. 
 

Depi lè Prezidan an te bay Diskou 2012 li sou Sitiyasyon Eta Inyon an sèlman depi douz (12) mwa, nasyon 

nou an te santi plis pase nenpòt ane anvan konsekans trajik vyolans avèk zam, nan fiziyad san sans ki te fèt 

nan Aurora, Colorado, masak satanik nan Newtown, Connecticut, pou rive nan ansasinay de (2) premye 

sekouris nou yo nan Webster. Prezidan an gen rezon pou di nou dwe fè aksyon. Gwo kantite Ameriken yo 

kwè nan lwa sansib sou sekirite zam pou tire, epi mwen bat bravo pou Prezidan an poutèt li prezante yon 

seri mezi rezonab pou redui vyolans avèk zam nan nasyon nou an. 
 

Nan dènye kèk mwa yo, Nouyòkè yo te gen rekonesans pou kalite dirijan ak aksyon Prezidan an apre 

Ouragan Sandy. Finansman federal delegasyon Kongrè nou t ap batay pou jwenn te tèlman difisil sa fè 

Prezidan an te siyen li an lwa pou vin yo gwo èd pou eta nou an ak tout rejyon an, epi l ap pèmèt kominote 

nou yo rebati yon fason ki pi entèlijan ak pi solid pase anvan. Pandan Prezidan an kòmanse dezyèm manda 

li nan fonksyon an epi pandan ekonomi nasyon nou an kòmanse retounen sou bon chemen, mwen espere 

kontinyasyon kolaborasyon ant New York ak patnè federal nou yo pandan n ap travay pou jwenn solisyon 

pou pwoblèm nou genyen epitou pou bati yon pi bon avni pou timoun nou yo.” 

